
GOUVÈNÈ CUOMO ANONSE OGMANTASYON 10 OTOBIS ELEKTRIK NAN FLÒT 
SÈVIS TRANSPÒ PIBLIK REJYONAL LA NAN ROCHESTER  

  
Li reprezante premye etap nan sèvis transpò piblik k'ap elektrifye 25% nan flòt li 

an apati 2025 jan sa te anonse nan diskou sou sitiyasyon Eta 2020 Gouvènè 
Cuomo a  

  
Gen sis otobis elektrik ki an sèvis pou RTS nan Rejyon Finger Lakes la kounye a, 

gen kat otobis ki rete pou yo an sèvis an novanm sa a  
  
Jodi a Gouvènè Andrew M. Cuomo anonse Otorite Transpò Rejyonal Rochester-
Genesee (Rochester-Genesee Regional Transportation Authority, RGRTA) te ajoute 10 
premye otobis elektrik nan flòt Sèvis Transpò Piblik Rejyonal (Regional Transit Service) 
li a, oswa RTS, ki sèvi plis pase 1.1 milyon Nouyòkè nan uit konte nan Rejyon Finger 
Lakes la, nan kad yon efò kontinyèl pou diminye emisyon kabòn ki te pwodwi pa otobis 
gaz dyezèl tradisyonèl yo. Jan yo te anonse sa nan diskou sou sitiyasyon Eta Gouvènè 
a pi bonè ane sa a, RTS ak kat lòt ajans transpò piblik te angaje yo pou gen yon flòt 
otobis elektrik ki estime a 25% disi 2025 ak yon flòt 100% elektrik disi 2035. Anons jodi 
a mete RTS sou rit pou li depase objektif sa.  
  
"New York se lidè nasyon an nan sa ki gen pou wè ak konbat kont chanjman klima e 
kòm yon pati nan efò sa yo nou ap elektrifye otobis transpò piblik yo nan Rochester ak 
toupatou nan eta a pou redwi anprent kabòn nou an", Gouvènè Cuomo te deklare. 
"Eta nou an ap kontinye envesti nan enfrastrikti ak enèji pwòp nou yo pou ankouraje 
dirabilite ak kreye yon anviwònman ki pi pwòp pou jenerasyon Nouyòkè k'ap vini yo."  
  
"New York ap dirije nasyon an nan objektif anbisye enèji pwòp ak efò nou yo pou 
konbat chanjman klima a", Gouvènè Adjwen Kathy Hochul te deklare. "Ogmantasyon 
otobis elektrik sa yo nan flòt sèvis transpò piblik rejyonal Rochester a se yon pati nan 
plan jeneral nou yo pou gen yon flòt ki estime a 25% otobis elektrik nan tout eta a 
pandan senk ane k'ap vini yo epi a 100% an 2035. Nou remèsye RTS pou patenarya yo 
avèk nou pou atenn objektif nou yo epi ede asire yon anviwònman ki pi pwòp ak pi vèt 
pou jenerasyon k'ap vini yo ak pou sante ak sekirite planèt nou an".  
  
An avril 2017, Gouvènè Cuomo te anonse finansman pou RTS pou achte premye otobis 
elektrik li yo ak ekipman rechaj ki asosye ak yo. RTS prevwa gen 20 otobis elektrik ak 
enfrastrikti rechaj ki an plas nan fen 2021 an epi li estime flòt li a pral pase a 35% 

elektrik disi 2025, sa k'ap depase objektif Gouvènè a epi li sou rit pou li gen yon flòt ki 
konplètman elektrik disi 2035.  
  
Pri total 10 otobis ak enfrastrikti rechaj ki asosye ak yo a se apeprè 12 milyon dola a:  

• Se Depatman Transpò (Department of Transportation, DOT) Eta New York lan ki 
administre 7 milyon dola a.  

• 2.3 milyon dola 127.7 milyon dola nan fon règleman emisyon dyezèl 
Volkswagen, ki administre pa Depatman Konsèvasyon Anviwonmanta 
(Department of Environmental Conservation, DEC) Eta New York epi aplike pa 
NYSERDA ak NYPA,  

• 1.7 milyon dola founi Otorite Transpò Rejyonal Rochester-Genesee a, epi  
• 1.0 milyon dola na Administrasyon Transpò Federal (Federal Transit 

Administration) la  

  
Komisè Depatman Transpò Eta New York la, Marie Therese Dominguez te 
deklare, "Anba lidèchip Gouvènè Cuomo a, Eta New York kontinye ap fè envestisman 
entelijan, dirab nan sistèm transpò nou yo ki pral lakoz yon diminisyon anprent kabòn 
atravè Empire State la ki pral benefisye jenerasyon k'ap vini yo. DOT kontan anpil pou li 
trase chemen an nan abòde chanjman klima nou an ak sipòte elektrifikasyon sistèm 
transpò piblik la isit la nan Rochester ak toupatou nan eta a".  
  
Senatè Ameriken Chuck Schumer te deklare, "Avèk nouvo otobis elektrik sa yo, 
Otorite Transpò Rejyonal Rochester Genesee a kanpe byen fèm kounye a nan pran 
kòmand lan nan sa ki gen rapò ak diminye emisyon danjere yo. Se poutèt sa mwen te 
batay anpil pou kreye yon fon federal pou otobis elektrik yo. Mwen kontan paske RTS 
ap envesti nan teknoloji efikasite enèji ak yon flòt k'ap fonksyone pi pwòp, tout pandan 
y'ap kontinye sèvis esansyèl yo pou pasaje yo ak fanmi yo atravè rejyon nou an".  
  
 Gil C. Quiniones, ki se Prezidan ak Direktè Egzekitif Jeneral Otorite Enèji New 
York yo, te deklare, "Sèvis Transpò Piblik Rejyonal la rekonèt nesesite pou gen sous 
enèji ki pi pwòp e, tankou NYPA, se yon lidè nan chanjman nan direksyon transpò a 
zewo emisyon an. Ranplase otobis ki mache ak dyezèl yo se yon etap kle nan diminye 
emisyon gaz ki lakoz efè sè nan sektè transpò a. Otorite Enèji New York (New York 
Power Authority, NYPA) la kontan pou sipòte inisyativ otobis elektrik sa a ki pral ede 
adrese polisyon lè nan kominote iben yo ki ka ekspoze a yon pataj emisyon san 
pwopòsyon. Nou menm, nan NYPA, nou fyè dèske nou se yon fòs k'ap ede eta a atenn 
objektif li pou yon rediksyon 85% nan emisyon gaz ki lakoz efè sè apati 2050".  
  
 Komisè Depatman Konsèvasyon Anviwònmantal Eta New York la, Basil Seggos 
te deklare, "Sektè transpò a se pi gwo sous New York nan emisyon gaz ki lakoz efè sè 
ki chanje klima epi elektrifye transpò piblik la enpòtan pou satisfè objektif rediksyon 
emisyon agresif eta nou an. Pwogrè remakab Otorite Transpò Rejyonal 
Rochester-Genesee a te fèt pou elektrifye flòt otobis li a ap diminye emisyon danjere ke 
yo te degaje nan kominote yo nan ranplase motè dyezèl sal yo ak yon flòt ki pi pwòp ak 
pi vèt. Se yon sitiyasyon gayan-gayan pou ekonomi ak anviwònman nou an".  

Doreen M. Harris, Prezidan Pwovizwa ak Direktè Egzekitif Jeneral NYSERDA, te 
deklare, "Sektè transpò a rete youn nan kontribitè ki pi enpòtan nan emisyon gaz ki 
lakòz efè sè danjere e anba lidèchip Gouvènè Cuomo a, Eta New York angaje li nan 
pote opsyon transpò piblik ki pi pwòp ak pi vèt nan tout kominote yo. Mwen ta renmen 
felisite Otorite Transpò Rejyonal Rochester-Genesee a sou etap enpòtan jodi a ak 
remèsye yo pakse yo dirije atravè egzanp ak pou angajman yo nan dirabilite".  
  
Prezidan Transpò Sena a, Tim Kennedy, te deklare, "Anons jodi a souliye angajman 
New York pou devlope apwòch inovan ki avanse ak aliyen ajanda transpò pwogresif ak 
ajanda anviwònmantal eta nou an yo. Nouvo flòt enpresyonan sa a reflete yon objektif ki 
pi laj: envesti nan rezo transpò dirab, ki gen kalite siperyè ak yon New York ki pi vèt, ki 
pi konfòm ak anviwònman an".  
  
Manm Asanble Harry Bronson, Manm Konsèy Transpò Asanble a, te 
deklare, "Atravè peyi nou an, transpò se lènmi nimewo en klima ak polisyon lè. 
Elektrifye flòt otobis nou an pral kontribiye anpil nan mete eta nou an nan direksyon yon 
sistèm transpò a zewo emisyon. Pandan ke elektrifye flòt RGRTA a se yon bon premye 
etap, epi mwen bat bravo pou Bill Carpenter ak ekip li a paske yo chanje flòt la an 
otobis elektrik. Chanjman sa a pral fè yon enpak fòmidab sou lavi timoun nou yo, 
kominote nou yo ak planèt nou an".  
  
Direktè Egzekitif Jeneral Otorite Transpò Rejyonal Rochester-GeneseE a, Bill 
Carpenter, te deklare, "Avni teknoloji transpò piblik la deja rive nan rejyon Finger 
Lakes la epi mwen rekonesan dèske mwen ap travay avèk yon ekip anplwaye ki gen 
anpil talan konsa, sipòtè ak patnè yo ki mete RGRTA devan sèn efò sa a. Pwojè sa a se 
yon vrè sitiyasyon gayan pou kontribyab yo ak pou kominote a. Lè nou ajoute otobis 
elektrik yo, n'ap anbrase avni transpò piblik la, diminye depans kontribyab yo, amelyore 
anviwònman an, epi asire ke nou ka kontinye founi mobilite ki san danje epi ki fyab pou 
kliyan nou yo. Mwen remèsye Gouvènè Cuomo, ak tout moun ki enplike nan pwojè a 
pou fè li posib. Akoz travay nou deja fè ak sa nou deja prann pandan twa dènye ane yo, 
nou byen plase pou atenn objektif Gouvènè Cuomo pou 2025 ak 2035".  
  
Yo prevwa ogmantasyon premye dis otobis elektrik yo nan flòt RTS la ta dwe diminye 
905 tòn metrik emisyon ki lakoz efè sè chak ane. RTS espere ekonomize depans sou 
gaz ak antretyen tou chak ane, ak yon ekonomi depans posesyon total ki evalye a 
187,000 dola pou chak otobis konpare ak otobis dyezèl tradisyonèl yo.  
  
 Kounye a genyen sis nan dis otobis elektrik yo ki mache ak batri ki an sèvis atravè 
rejyon Finger Lakes la. RTS prevwa kat otobis ki rete yo pral an sèvis nan novanm sa a.  
  
 Anplis deplwaman jodi a nan Rochester, Otorite Transpò Distri Kapital (Capital District 
Transportation Authority, CDTA) la deja deplwaye kat otobis elektrik, epi chak otobis ap 
elimine ant 85-175 tòn emisyon gaz ki lakoz efè sè chak ane, tou depann de wout la ak 
dire sik la.  
  



 

 

Plan klima k'ap mennen nan nasyon Eta New York la  
  
Plan klima k'ap mennen nan nasyon Gouvènè Cuomo a se inisyativ klima ak enèji pwòp 
ki pi agresif nan peyi a, k'ap fè apèl a tranzisyon òdone epi ki jis nan enèji pwòp ki kreye 
djòb epi ki pral kontinye ankouraje yon ekonomi vèt kòm Eta New York ap Rebati Pi 
Byen jan l'ap retabli anba pandemi COVID-19 la. Enplemante an lwa nan Lwa sou 
Lidèchip Klimatik ak Pwoteksyon Kominotè, New York sou chemen pou atenn objektif 
obligatwa li yo nan ekonomi netralite kabòn sou echèl ekonomik ak reyisi yon sektè 
elektrisite zewo emisyon kabòn apati 2040, pi rapid pase nenpòt ki lòt eta. Li fonde sou 
akselerasyon san presedan enèji pwòp New York la ki gen ladan envestisman 3.9 milya 
dola nan 67 pwojè enèji renouvlab ak gran echèl toupatou atravè Eta a, kreyasyon plis 
pase 150,000 pòs travay nan sektè enèji pwòp New York la, yon angajman pou devlope 
plis pase 1,800 megawat enèji ewolyèn bò 2024, ak 1,700 pousan kwasans nan sektè 
enèji solè ki distribye depi 2012. Konsèy Aksyon Klima New York ap travay sou yon 
plan kadraj pou bati sou pwogrè sa a epi redwi emisyon gaz efè sèr pa 85 pousan pa 
rapò ak nivo 1990 apati 2050 pandan y'ap asire ke omwen 40 pousan nan benefis ki 
genyen nan envestisman enèji pwòp ale nan avantaj kominote defavorize yo.  
  

###  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
 

ANILE ENSKRIPSYON OU 

 

http://www.governor.ny.gov/
mailto:press.office@exec.ny.gov
https://protect2.fireeye.com/v1/url?k=8561ae4a-d9e09c29-8563577f-000babd9069e-2feadfc23479ffa4&q=1&e=aca60f66-172f-41d3-b471-1ef9b2406dd0&u=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES4DB89B9F5A06DC00852585FA0065584400000000000000000000000000000000

